
Ro-ràdh bho ar ceannard
Tha Plana Corporra an ÙTA airson 2020–23 a’ mìneachadh an t-slighe ro-innleachdail airson ar 
gnìomhan barrantachaidh is buileachaidh thar nan trì bliadhna Às dèidh fios bho Riaghaltas na 
h-Alba, mar phàirt de ath-leasachadh foghlaim nas fharsainge, gus buidheann theisteanasan ùra 
a chuir an àite ÙTA ann an 2025, chaidh am plana a leudachadh airson bliadhna.

Tha am Plana Gnothachais seo airson 2023–24 a’ cur a-mach prìomhachasan agus puingean ri 
lìbhrigeadh an ÙTA a tha a’ cur ri ar coileanadh leantainneach de na toraidhean ro-innleachdail 
seo maille ri ar buidseat.

Am-bliadhna chìthear gluasad is cruth-atharrachadh air iomadh taobh de fhoghlam agus de 
thrèanadh ann an Alba mar a thèid prògram ath-leasachaidh farsaing Riaghaltas na h-Alba air 
adhart.

Tha sinn a’ co-roinn na h-àrd-mhiann airson togail air soirbheasan foghlam is trèanadh na h-Alba, 
le luchd-ionnsachaidh, agus an fheadhainn a tha a’ toirt taic dhaibh, aig cridhe atharrachaidh.

Mar a bhios cruthachadh a’ bhuidheann theisteanasan ùra a’ gluasad air adhart, cumaidh sinn 
oirnn a’ dol an sàs leis a h-uile duine a tha feumach air, a’ lìbhrigeadh, a’ cleachdadh agus aig a 
bheil ùidh anns na toraidhean agus na seirbheisean againn thar ar gnìomhachd acadaimigeach, 
dreuchdail agus malairteach. Bidh builean an ath-sgrùdadh air teisteanasan agus measadh san 
àm ri teachd, an deasbaireachd nàiseanta air na tha an dàn do dh’fhoghlam, an ath-sgrùdadh air 
foghlam is trèanadh às dèidh na sgoile, agus air cruth-tìre sgilean nas fharsainge, cuideachd a’ 
fiosrachadh dealbhadh na buidhne theisteanasan ùra.

Còmhla ris an obair seo, bidh e cudromach gun lorg sinn an cothromachadh ceart eadar 
leantalachd agus atharrachadh, gus dèanamh cinnteach à co-leanailteachd do luchd-
ionnsachaidh agus aig an aon àm a’ cumail suas creideas nan teisteanasan againn. Mar a thig 
sinn a-mach às a’ ghalair mòr-sgaoilte cruinne agus a’ leantainn air adhart ag ionnsachadh bho 
eòlasan nam beagan bhliadhnaichean a dh’fhalbh, lìbhrigidh an luchd-obrach sònraichte againn 
teisteanasan, seirbheisean agus cùmhnantan, ann an com-pàirteachas leis an fheadhainn a 
tha feumach orra, gan cleachdadh agus gan lìbhrigeadh. Leanaidh sinn oirnn a’ coileanadh ar 
dleastanasan mar bhuidheann poblach cunntachail agus mar fhastaiche.

Tha tòrr ri dhèanamh agus tòrr ri coimhead air adhart, ach feumaidh sinn a bhith soilleir mu 
dheidhinn far am bu chòir dhuinn fòcas a chuir a thaobh ar goireasan agus ealantachd. Cuidichidh 
am plana gnìomhachais seo sinn le prìomhachas a thoirt do ghoireasan agus eòlas gus ar 
stiùireadh tron àm seo de chothroman is de dh’atharrachadh — agus cuidichidh e le bhith ag ath-
dhearbhadh ar dealas do luchd-ionnsachaidh na h-Alba.

Fiona Robertson 
Ceannard

Ar n-adhbhar, misean, lèirsinn, builean agus luachan

MISEAN AN SQA
Tha SQA a’ toirt seachad aithneachadh
creideasach de sgilean agus eòlas tro
theisteanasan airson taic a chuir ri
roghainnean agus adhartas ann am 
beatha agus obair.

LÈIRSINN AN SQA
Tha teisteanasan barantaiche a thaobh 
càileachd a’ toirt seachad chothroman 
do dhaoine, a’ cur taic ri adhartas sa 
mhargaidh obrach agus eaconamaidh a 
tha seasmhach agus soirbheachail.

ADHBHAR AN SQA
Tha sinn moiteil às ar dreuchd sònraichte ann
an siostaman foghlaim agus sgilean. Tha ar
n-obair a’ cur taic ri luchd-ionnsachaidh aig
gach ìre, ann an iomadh diofar seòrsa ionad,
agus a’ toirt buaidh air oilthighean,
luchdfastaidh agus na h-eaconomaidhean
nas fharsainge.

Ann a bhith a’ lìbhrigeadh na prìomhachasan
ro-innleachdail a tha air an cur a-mach sa
plana seo, obraichidh SQA còmhla ri ar 
luchdcleachdaidh agus luchd-ùidhe, ann an 
Alba agus an àitichean eile.

Le seo, seallaidh sinn gu bheil sinn a’ tuigsinn
agus a’ ruigsinn ar n-adhbhar a bhith a’
cuideachadh dhaoine gus an comasan slàn 
a ruigsinn.

AR BUILEAN
Airson ar cuideachadh gus ar n-adhbhar agus ar misean a lìbhrigeadh, tha sinn air na builean a
leanas ainmeachadh. Leanaidh na prìomhachasan ro-innleachdail a chaidh an 
comharrachadh airson na h-ùine 2020-23 mar ar fòcas ann an 2023-24. Tha leudachadh    
aon-bliadhna air ar Plana Corporra air aontachadh le Riaghaltas na h-Alba.

• Tha sinn a’ lìbhrigeadh siostam de theisteanasan a tha creideasach
• Tha sinn sùbailte ann a bhith a’ coinneachadh ri feumalachdan luchd-cleachdaidh
• Tha modail obrachaidh seasmhach againn a tha air a ghoireasachadh

gu h-iomchaidh airson
• ar dleastanasan a lìbhrigeadh an-dràsta agus san àm ri teachd
• Tha sinn nar buidheann soirbheasach, le deagh obraichean agus àrainneachd obrach
• cothromach airson a h-uile duine
• Tha earbsa, urram agus luach air an cur oirnn le ar luchd-cleachdaidh, luchd-ùidhe agus
• com-pàirtichean

LUACHAN AN SQA
Leanaidh sinn oirnn a’ coileanadh ar n-adhbhar,
misean agus lèirsinn le bhith a’ cur ar luachan an
gnìomh.

EARBSACH
Tha sinn fosgailte agus soilleir
nar conaltradh agus nar 
codhùnaidhean

ADHARTACH
Tha sinn a’ toirt dùbhlan air
an t-suidheachadh a th’ ann
an-dràsta agus a’ gabhail ri
beachdan agus dòighean-
obrach ùra

COMASACHADH
Tha sinn a’ cur a-mach agus a’
cumail suas àrd-ìrean giùlain a
rèir ar luachan

Prìomh adhbhar agus gnìomhachd an ÙTA
’S e an ÙTA am buidheann nàiseanta ann an Alba airson teisteanasan a thoirt seachad agus a bharantachadh.
’S e ar n-adhbhar a bhith a’ cuideachadh luchd fa leth gus an comasan slàn a choileanadh fhad ’s a tha sinn a’ cumail suas ìrean thairis 
air foghlam na h-Alba. Tha sinn nar buidheann-gnìomha phoblach neo-roinneil cunntachail ri Ministearan na h-Alba agus Pàrlamaid 
na h-Alba a chaidh a stèidheachadh fo Achd an Fhoghlaim (Alba) 1996. Tha an ÙTA air a mhaoineachadh le Buidheann-stiùiridh an 
Ionnsachaidh aig Riaghaltas na h-Alba. 

Tha ar raon-obrach agus dleastanasan air an cuir a-mach ann an Achd Theisteanasan na h-Alba 2002, mar a chaidh atharrachadh. Le 
luchd-obrach an-dràsta de mu 1,000 suidhichte ann an Glaschu agus Dail Chèith, tha an ÙTA ag obair le luchd-ionnsachaidh, sgoiltean, 
colaistean agus luchd-solair trèanaidh thairis air Alba, an còrr den RA agus gu h-eadar-nàiseanta. Tha sinn a’ stèidheachadh, a’ cumail 
suas agus a’ leasachadh frèam-obrach theisteanasan, agus a’ stèidheachadh agus a’ cumail suas ìrean airson iomadh buidheann 
theisteanais agus iomadh teisteanas barantaichte eile. 

A’ toirt seachad Theisteanasan 
Mar bhuidheann theisteanais, bidh an ÙTA a’ stèidheachadh, a’ cumail suas agus a’ leasachadh frèam-obrach theisteanasan. Faodar iad 
seo fhaighinn aig sgoiltean, colaistean, luchd-fastaidh agus luchd-solair trèanaidh ann an Alba, agus aig ionadan fo ùghdarras an ÙTA sa 
chòrr den RA agus thall thairis. Tha iad seo a’ gabhail a-steach:

• Teisteanasan Nàiseanta. Thathar ag ionnsachadh air an son seo aig sgoiltean agus colaistean, agus tha iad a’ gabhail a-steach 
Nàiseanta 1 gu 5, Àrd-Ìre agus Àrd-Ìre Adhartach

• Àrd-Theisteanasan Nàiseanta. Faodar ionnsachadh air an son seo tric aig colaistean. Tha iad air an dèanamh suas le aonadan a tha 
nan teisteanasan air leth. Faodar an cleachdadh mar slighe gu ionnsachadh a bharrachd san oilthigh agus tha iad an-dràsta fo ath-
dhealbhachadh sa phròiseact ‘HN Next Gen’. 

• Teisteanasan Adhartach ÙTA Air an cleachdadh taobh a-muigh na h-Alba, tha iad seo a’ toirt roghainn eadar-dhealaichte de 
chùrsaichean do luchd-ionnsachaidh agus com-pàirtichean airson coinneachadh ri feumalachdan luchd-fastaidh agus eòlaichean 
foghlaim.

• Farsaingeachd de theisteanasan dreuchdail, air an leasachadh le com-pàirtichean san raon gnìomhachais, agus a fhreagras ri 
feumalachdan a thèid aithneachadh a thaobh sgilean Nam measg tha Preantasachdan Ùr-nodha na h-Alba, Duaisean Leasachadh 
Proifeiseanta, Teisteanasan Nàiseanta, Sgilean airson Obair, Duaisean agus Aonadan NQ air am meas a-staigh.

Gheibhear sealladh farsaing nas mionaidiche de theisteanasan an ÙTA nar Iùl ri Teisteanasan na h-Alba. 

Barantachadh
Mar bhuidheann barantachaidh, tha an ÙTA a’ stèidheachadh agus a’ cumail suas ìrean airson iomadh buidheann teisteanais eile, agus 
airson teisteanasan barantaichte mar Theisteanasan Dreuchdail na h-Alba, a tha a’ dearbhadh gun urrainn do luchd-ionnsachaidh an cuid 
obraichean a dhèanamh gu math. (Faodar iad seo ionnsachadh ann an colaistean no san àite-obrach). Tha an dreuchd seo coltach ris an 
dreuchd a tha aig Ofqual sna pàirtean eile den RA.

Tha Barantachadh an ÙTA a’ toirt seachad taic farsaing agus barantachd càileachd, mar bhaidse chàileachd airson buidhnean theisteanas 
agus an luchd-cleachdaidh. Tha seo a’ gabhail a-steach a bhith ag obair còmhla ri buidhnean a tha a’ stèidheachadh ìrean agus luchd-
ùidhe eile ann an stèidheachadh Ìrean Dreuchdail Nàiseanta, stèidheachadh structaran theisteanais agus na rudan a tha a’ tighinn còmhla 
riutha, agus luachadh creideas de theisteanasan airson Frèam-obrach Chreideas agus Theisteanasan na h-Alba.

Tha dreuchd sònraichte cuideachd aig an ÙTA a bhith a’ cur taic ri Preantasachdan Bun-ìre agus poileasaidh Leasachadh an Luchd-obrach 
Òg, agus tha ar teisteanasan mar phàirt den mhòr-chuid de Phreantasachdan Nuadh na h-Alba. Tha ar dreuchd a thaobh barantachadh 
cuideachd a’ cur gu mòr ris an raon seo. 

Mar bhuidheann riaghlaidh nan teisteanasan ann an Alba, tha an gnìomh barrantachaidh air a chomharrachadh mar Barantachadh ÙTA 
5

https://www.sqa.org.uk/files_ccc/Guide_to_Scottish_Qualifications.pdf


Freagairt an ÙTA ann an 2023–24
Aig toiseach 2020–21, dh’fhoillsich sinn ar Plana Corporra airson 2020–23 a’ mìneachadh an t-slighe ro-innleachdail airson ar gnìomhan 
barrantachaidh is buileachaidh thar na h-ùine sin. Aig cridhe a’ phlana tha còig builean a chuidicheas sinn ann a bhith a’ cumail suas, a’ 
leasachadh, agus a’ sìor leasachadh ar teisteanasan, barrantas agus gnìomhan eile. Tha sinn an dùil seo a dhèanamh le bhith a’ dol an 
sàs gu leantainneach leis an fheadhainn a tha feumach air, a’ lìbhrigeadh agus a’ cleachdadh ar bathar agus ar seirbheisean. 
Anns an Ògmhios 2021, dh’ainmich Rùnaire a’ Chaibineit airson Foghlam agus Sgilean, mar phàirt de phrògram ath-leasachadh 
foghlaim, gu bheil buidheann theisteanasan ùra gu bhith an àite ÙTA ann. Tha ÙTA ag obair gus taic a thoirt don phrògram ath-
leasachaidh, agus tha ar Plana Corporra 2020–23 air a leudachadh le bliadhna gus an ùine seo a chòmhdach. Tha am Plana 
Gnothachais Bliadhnail seo airson 2023–24 a’ mìneachadh na ghabhas lìbhrigeadh airson na bliadhna agus mar a tha sinn ag amas air 
an coileanadh. 

Tha amasan ro-innleachdail ÙTA air am fighe a-steach nar builean, a’ mìneachadh ar n-amasan agus miannan ann a bhith a’ cur gu 
mòr ri sunnd, adhartas agus leasachadh dhaoine fa-leth, comann-sòisealta agus an eaconamaidh. Ann an 2023–24, cumaidh sinn oirnn 
ag obair a dh’ionnsaigh nan còig builean: 
• Tha sinn a’ lìbhrigeadh siostam de theisteanasan a tha creideasach

• Tha sinn sùbailte ann a bhith a’ coinneachadh ri feumalachdan luchd-cleachdaidh

• Tha modail obrachaidh seasmhach againn a tha air a ghoireasachadh gu h-iomchaidh airson ar dleastanasan a lìbhrigeadh an-
dràsta agus san àm ri teachd

• Tha sinn nar buidheann soirbheasach le deagh obraichean agus àrainneachd obrach cothromach airson a h-uile duine

• Tha earbsa, urram agus luach air an cur oirnn le ar luchd-cleachdaidh, luchd-ùidhe agus com-pàirtichean

Mar a thig sinn a-mach às a’ ghalair mòr-sgaoilte cruinne, tha foghlam agus trèanadh ann an Alba, mar ann an àiteachan eile san RA 
agus air feadh an t-saoghail, a’ leantainn air adhart ag atharrachadh agus ag ùr-ghnàthachadh, a dh’aindeoin suidheachaidhean a tha 
ag atharrachadh, gus lìbhrigeadh airson luchd-ionnsachaidh.

Airson a phàirt, leanaidh ÙTA air adhart teisteanasan, seirbheisean agus cùmhnantan a lìbhrigidh, ann an com-pàirteachas leis 
an fheadhainn a tha feumach orra, gan cleachdadh agus gan lìbhrigeadh. Leanaidh sinn oirnn a’ coileanadh ar dleastanasan mar 
bhuidheann poblach cunntachail agus mar fhastaiche.

Tha sinn a’ lìbhrigeadh siostam de theisteanasan a tha creideasach
Na tha seo a’ ciallachadh 
’S e misean an ÙTA a bhith a’ lìbhrigeadh theisteanasan a tha a’ toirt seachad aithneachadh creideasach de sgilean agus eòlas dhaoine 
fa leth, agus mar sin a’ cur taic ri an roghainnean agus adhartas ann am beatha agus obair. Tha seo a’ ciallachadh gum feum dhan 
ÙTA a bhith a’ stèidheachadh farsaingeachd de theisteanasan a chuireas taic ri daoine fa leth aig diofar ìrean den fhoghlaim, trèanaidh 
agus obair. Feumaidh na teisteanasan seo cuideachd a bhith freagarrach airson na feumalachdan aig eaconamaidh na h-Alba an-
dràsta agus san àm ri teachd. Tha e riatanach gu bheil sinn a’ cumail suas ìrean measaidh soilleir airson gum bi teisteanasan an 
ÙTA creideasach agus airson gum bi misneachd poblach san t-siostam. Obraichidh an ÙTA còmhla ri riaghaltas na h-Alba agus na 
buidhnean foghlaim agus sgilean aca gus dèanamh cinnteach gun urrainn dhuinn freagairt ri iarrtas san àm ri teachd airson diofar 
teisteanasan agus aig diofar ìrean.

Tha an ÙTA a’ gabhail an aon dòigh-obrach taobh a-muigh na h-Alba. Ann an àite sam bith far a bheil an ÙTA ag obair, tha sinn a’ 
dèanamh cinnteach gu bheil sinn a’ gabhail pàirt ann a bhith a’ lìbhrigeadh theisteanasan creideasach – a’ toirt eòlas a th’ againn mu 
thràth gu margaidean ùra agus a’ toirt air ais gu Alba deagh chleachdaidhean a lorgas sinn an sin.

Prìomhachasan airson 2023–24
Planadh lìbhrigeadh nan Teisteanasan Nàiseanta
Gabhaidh deuchainnean an ÙTA àite bho 24 Giblean gu 1 Ògmhios 2023 le latha nan toraidhean air 8 Lùnastal 
2023.

Mar fhreagairt air conaltradh farsaing le luchd-ùidh, tha ÙTA air pasgan taic farsaing a chuir an sàs airson 
2022-23 mar a bhios Alba a’ faighinn a-mach às a’ ghalair mòr-sgaoilte. Tha am pasgan taic seo a’ gabhail 
a-steach:

• Glèidheadh mheasaidhean Cùrsa Nàiseanta atharraichte ann an 2022–23.
• Seirbheis Beachdachaidh air Suidheachaidhean Sònraichte Sgrùdaidh (EECCS) ann an 2023, a’

cleachdadh fianais luchd-ionnsachaidh eile, a tha co-fhaireachdainn do luchd-ionnsachaidh aig a bheil
dha-rìribh suidheachaidhean sònraichte. Is e seirbheis ro-theisteanas a tha seo. Bidh feadhainn bhon
ÙTA am measg an EECCS – luchd-teagaisg agus òraidichean a tha ann an dreuchd – a nì ath-sgrùdadh
air fianais measaidh eile a tha luchd-ionnsachaidh air a dhèanamh tron bhliadhna.  Faodaidh luchd-
ionnsachaidh nach urrainn a bhith an làthair aig an deuchainn, no nach do rinn cho math sa bha iad
an dùil air latha na deuchainn air sgàth suidheachadh sònraichte, iarrtas EECC a chuir a-steach. ’S e
seirbheis saor an asgaidh a tha seo. Cleachdaidh ceannardan ionadan am breithneachadh proifeiseanta
gus faighinn a-mach am bu chòir iarrtas EECC a dhèanamh, às leth neach-ionnsachaidh.

• Tha dòigh-obrach airson comharrachadh a tha coltach ri 2022, mothachail agus a’ nochdadh gu
cothromach air eòlas, tuigse agus sgilean luchd-ionnsachaidh, agus aig an aon àm a’ cumail suas
creideas agus inbhe nan teisteanasan. Ann a bhith ag aithneachadh a’ bhuairidh tron deach luchd-
ionnsachaidh thairis air na trì bhliadhnaichean a chaidh seachad, agus na modhan-obrach diofraichte
a thaobh measadh, am bliadhna tha sinn airson a bhith nas mothachaile nar modh-obrach a thaobh
inbhean seach ann am bliadhna deuchainn àbhaisteach gus a bhith a’ factaradh a-steach buaidh a’
mhòr-ghalair air luchd-ionnsachaidh.

• Bidh Ath-thagraidhean 2023 na sheirbheis às dèidh thoraidhean a bheir seachad ath-sgrùdadh air
comharrachadh (a’ gabhail a-steach sgrùdadh clèireach) a tha saor an-asgaidh agus a dh’aithnicheas
còraichean luchd-ionnsachaidh a thaobh ruigsinneachd. Bidh seirbheis às dèidh thoraidhean a’ gabhail
a-steach seirbheis prìomhachais do luchd-ionnsachaidh a dh’fheumas na toraidhean aca airson faighinn
gu foghlam adhartach no àrd-ìre, cosnadh agus/no trèanadh. Cha chleachd an t-seirbheis seo fianais
luchd-ionnsachaidh eile.

• Ma chuireas Riaghaltas na h-Alba dheth na deuchainnean ri linn cuingealachaidhean slàinte a’ phobaill
aig àm nan deuchainnean, thèid Modail Tuiteamas a chur an gnìomh a chleachdas fianais measaidh a
tha tidsearan agus òraidichean air a chruinneachadh tro mheasadh àbhaisteach sa bhliadhna airson
tuairmsean luchd-ionnsachaidh a dhearbhadh mar bhunait air toraidhean sealach luchd-ionnsachaidh.
Thèid modal Ath-thagraidhean Tuiteamach a chumail gus taic a thoirt do luchd-ionnsachaidh a tha
airson dol an aghaidh na toraidhean sealach aca. Bidh seo a’ gabhail a-steach seirbheis prìomhachais do
luchd-ionnsachaidh a dh’fheumas na toraidhean aca airson faighinn gu foghlam adhartach no àrd-ìre,
cosnadh agus/no trèanadh.

A dh’aindeoin na mì-chinnt a dh’adhbhraich ath-leasachadh foghlaim, cha mhòr nach atharraich 
an t-uallach a th’ air an ÙTA airson Teisteanasan Nàiseanta a lìbhrigeadh anns an àm ri teachd gus 
seasmhachd a thoirt air a’ bhuaireadh a tha air a bhith aig luchd-ionnsachaidh thar nan trì bliadhnaichean a 
dh’fhalbh.

Nuair a thathar a’ beachdachadh air an ullachadh mu Theisteanasan Nàiseanta, bidh co-ionannachd agus 
còraichean chloinne aig cridhe co-dhùnaidhean agus thèid measaidhean buaidh iomchaidh fhoillseachadh.

Ged a tha am fòcas aig an àm seo air a bhith a’ lìbhrigeadh daithead NQ 2023, tha obair air tòiseachadh 
a-cheana gus a bhith a’ lìbhrigeadh do luchd-ionnsachaidh airson bliadhna sgoilearachd 2023-24. Tha am
prìomh ghnìomh airson 2023–24 air a mhìneachadh sa chlàr gu h-ìosal: 7



2023/24 Pròiseas
Cairteal 1 Cairteal 2 Cairteal 3 Cairteal 4

Gib 
23

Cèit 
23

Ògmh 
23

luch 
23

Lùn 
23

Sult 
23

Dàmh 
23

Samh
23

Dùbh 
23

Faoi 
24

Gearr 
24

Màrt 
24

Dearbhadh measadh taobh a-staigh air a lìbhrigeadh
Gibl - Ògmh 23
Measadh bhon taobh a-muigh air a lìbhrigeadh
Gibl -Ògmh 23
Clàr-ama deuchainn
Gibl -Ògmh 23
Riaghladh neach-dreuchd air a lìbhrigeadh
Gibl -Ògmh 23
Loidhne comhairle tagraiche air a lìbhrigeadh
Gibl -Ògmh 23
Suidheachaidhean Sònraichte air an riaghladh
Gibl – Sult 23

Giollachd dàta air a lìbhrigeadh
Gibl – Sult 23
Teisteanas air a lìbhrigeadh*
Ògmh – Lùn 23
Cùisean mì-ghnàthachaidh air an sgrùdadh
Ògmh – Sult 23
Seirbheis iar-thoraidhean (ath-thagraidhean) air a lìbhrigeadh
Ògmh - Dùbh 23
Clàr-ama TN 2024 air ullachadh 
Gibl – Sult 23
Deisealachd 2024
(Deisealachd shiostaman, solar, ullachadh stiùiridh, Tuigse Bun-tomhasan) 
Dàmh 23 – Màrt 24
Stiùireadh neach-dreuchd air a lìbhrigeadh (riatanasan stèidhichte C1)
Dàmh 23 – Màrt 24
Stuthan measaidh air an dèanamh
Dàmh 23 – Màrt 24

NQ Pròiseas àrd-ìre airson a lìbhrigeadh sa bhliadhna ionmhais 2023–24

NQ 2023 NQ  2024                    *Latha nan toraidhean - 8 Lùnastal                Seirbheis iar-thoraidhean - an t-Samhain

8



Dèan luachadh air a’ phrògram duaiseachaidh 2023
Mar a chumas sinn oirnn a’ tighinn a-mach às a’ ghalar mòr-sgaoilte, tha 2022-23 air a bhith eadar-dhealaichte a-rithist. Ged a chaidh 
atharraichean air measaidhean cùrsa airson Cùrsaichean Nàiseanta ceumnaichte a chumail, bha teachdaireachdan nas làidire ann mu bhith 
a’ teagasg a’ chùrsa gu lèir mar làn-chòir a h-uile neach-ionnsachaidh. Chuir fianais bho mheasadh Duais 2022 fios gu co-dhùnaidhean 
mu na seirbheisean ro-theisteanais agus às dèidh teisteanais a tha rim faotainn do luchd-ionnsachaidh: Seirbheis Beachdachaidh air 
Suidheachaidhean air leth Dheuchainnean (EECCS) agus Ath-thagraidhean 2023 (ath-sgrùdadh comharrachaidh). Ged a chleachdas EECCS 
a h-uile fianais measaidh a tha ri fhaotainn, a’ gabhail a-steach fianais measaidh eile a chruinnich an t-ionad, cha dèan Ath-sgrùdadh 
Comharrachaidh seo. An àite sin, nì àrd-luchd-dreuchd ath-sgrùdaidh air stuthan a chaidh a mheasadh le ÙTA gus dèanamh cinnteach gu 
bheil stiùireadh ceartachaidh air a chur an sàs gu cunbhalach agus gu ceart. Feumaidh fios a bhith againn dè cho math ’s a choinnich na 
h-ullachaidhean sin ri feumalachdan luchd-ionnsachaidh ann an 2022–23 agus an ìre gu bheil iad freagarrach airson an cleachdadh sna 
bliadhnaichean às dèidh sin. 

Tha fianais bho mheasadh Duais 2022 a’ tighinn a-steach don cho-dhùnadh a bheil no nach tèid atharrachaidhean air measadh cùrsa 
a chumail ann an 2023–24. Tha fianais bho choinneamhan Duais 2022 a’ nochdadh nach robh luchd-ionnsachaidh air an ullachadh cho 
math airson mòran chùrsaichean gus adhartas a dhèanamh agus gun robh iad air an call le bhith a’ toirt air falbh obair-cùrsa. Tha mòran 
luchd-ùidh airson na h-atharrachaidhean a chumail oir tha iad den bheachd gu bheil buaidh fhathast air ionnsachadh bho bhriseadh a’ 
ghalair mhòir-sgaoilte Anns a’ chòrr den RA thathar a’ tilleadh gu sònrachaidhean cùrsa slàn le beagan taic a bharrachd do thagraichean sa 
Chuimrigh agus Èirinn a Tuath. Ge bith dè an co-dhùnadh a th’ ann, feumaidh ÙTA a’ bhuaidh a bheir atharrachaidhean cùrsa air builean ann 
an 2023 a thuigsinn.

Tha buaidh a’ ghalair mhòir-sgaoilte air ullachadh agus ath-leumachd luchd-ionnsachaidh a’ nochdadh mar chuspairean ann am measadh 
Ath-thagraidhean 2022, agus b’ fhiach seo a rannsachadh tuilleadh ann am measadh Duais 2023.

Tha strì obrach air a bhith ann le tidsearan a tha dualtach buaireadh a chuir air ionnsachadh agus teagasg. Ged nach eil e coltach gum bi seo 
cho farsaing ris a’ bhuaireadh mar thoradh air a’ ghalair lèir-sgaoilte, mar thoradh air na h-atharrachaidhean air measadh cùrsa. Is dòcha 
gum bi e gu math duilich a h-uile gnìomh co-cheangailte ris an daithead a choileanadh. 

Ma thèid deuchainnean a chuir dheth, agus am Modail Tuiteamaidh a chleachdadh, bidh an rèiteachadh coltach ris an fheadhainn a bha 
san amharc ann an 2022. Tha cuideam mòran nas làidire air a bhith air cruinneachadh mheasaidhean a tha a’ tachairt gu nàdarra ann an 
sgoiltean gus fiosrachadh a thoirt do thuairmsean ionadan, agus bhiodh an fhianais sin na bhunait airson toraidhean sealach. A rèir àm a’ 
cho-dhùnaidh, dh’fhaodadh eacarsaich gealltanas càileachd nàiseanta a bhith air a ghabhail os làimh. Ach, tha sinn mothachail gu bheil 
coltas ann gum bi barrachd eallach obrach luchd-teagaisg an lùib a bhith a’ toirt a-steach a’ Mhodail Tuiteamas, agus mar sin chan eil e na 
roghainn ion-dhèanta airson aimhreit a làimhseachadh mar thoradh air stailc. Am-bliadhna thathar a’ dealbhadh a h-uile siostam riatanach 
airson a’ Mhodail Tuiteamas ann an dòigh is gum biodh iad rim faighinn airson daithead sam bith san àm ri teachd.

Lìbhrigeadh Àrd-ìre Nàiseanta, dreuchdail agus eadar-nàiseanta gu plana

Measadh Àrd-Theisteanasan Nàiseanta agus Dreuchdail 2022-23
Tha modhan-obrach eile a thaobh measadh air a bhith air an leasachadh gus tuilleadh sùbailteachd a thoirt do dh’ionadan agus do luchd-
ionnsachaidh, airson seisean 2022–23, agus a’ cumail suas treibhdhireas teisteanachaidh agus misneachd a’ phobaill.

Tha na h-ullachaidhean sin airson: Teisteanasan agus Dioplòman Àrd-ìre Nàiseanta, Teisteanasan agus Dioplòman Adhartach ÙTA, Duaisean 
Leasachadh Proifeiseanta, Teisteanasan Nàiseanta, Sgilean airson Obair, Duaisean agus Aonadan NQ air am meas a-staigh.

Gus fiosrachadh a thoirt do mholaidhean airson beachdachadh airson 2023–24, tha sinn an dùil conaltradh le ionadan lìbhrigidh, luchd-
ionnsachaidh agus sgiobaidhean teisteanais mu dhòighean measaidh eile a chaidh a chleachdadh thar an dà bhliadhna a dh’fhalbh gus taic 
a thoirt do bhuaidh COVID-19. Tha an gnìomhachd conaltraidh a chaidh a dhèanamh gu ruige seo air cuideachadh le bhith a’ cumadh a’ cho-
dhùnaidh a thaobh dè an taic a bu chòir a bhith ri fhaotainn do ionadan lìbhrigidh. Bidh dual-obrach ann gus taic a thoirt do ghnìomhachd 
raon-obrachaidh, com-pàirteachaidh a bhios a’ fiosrachadh nan rèiteachaidhean airson 2023–24. Tha an obair seo ga toirt air adhart leis 
an sgioba Poileasaidh, Rannsachaidh agus Inbhean bhon t-Samhain 2022. Beachdaichidh an obair cuideachd air a’ bhuaidh a bhios aig co-
obraichean Gnìomhan agus bidh an cuid bheachdan luachmhor ann an co-dhùnaidhean deireannach sam bith. Tha sinn an dùil moladh a 
bhith againn mu dhòigh-obrach 2023–24 ron Mhàrt 2023, às dèidh co-chomhairle. Thèid pàipear gu Comataidh Theisteanasan air 8 Màrt, 
agus às dèidh sin bidh pàipearan gu Buidheann Stiùiridh HNVQ agus Bòrd ÙTA airson aonta deireannach air modhan measaidh airson 
2023–24 air adhart. Tha sinn an dùil conaltradh a dhèanamh ri ionadan lìbhrigidh a rèir conaltradh nan Teisteanasan Nàiseanta.

NextGen: HN:
Tha sinn a-nis ag atharrachadh ar teisteanasan Àrd-Ìre Nàiseanta gus am bi iad a’ toirt don luchd-ionnsachaidh na sgilean a 
dh’fheumas iad airson a bhith soirbheachail ann an ionad-obrach san 21mh linn. 

Bidh Ar n-Àrd-Ìre Nàiseanta An Ath Linn (An Ath Linn: HN) Teisteanasan:

• Atharrachail agus sùbailte gus a bhith a rèir feumalachdan àrainn obrach a tha a’ sìor atharrachadh 
• A’ toirt taic do ionnsachadh fad beatha agus iomadh roghainn dreuchd
• Ag amalachadh sgilean riatanach 21mh linn no meata-sgilean
• A’ leasachadh sgilean deatamach gnìomhachais agus sònraichte a thaobh cuspair teicnigeach

Tha ÙTA an-dràsta dealasach a thaobh leasachadh ro-shamhla agus lìbhrigeadh pìleat air teisteanasan HNC/D ann an 13 
raointean cuspaireil. Tha luachadh freumhaichte tron phròiseas leasachaidh is lìbhrigidh. Ann an 2022–23 chaidh lìbhrigeadh 
pìleat a h-uile leasachadh HNC agus dà HND: Telebhisean agus Rèidio Tha sinn air a bhith a’ pìleatadh seo le 13 ionadan, 12 
colaistean agus aon fhastaiche/solaraiche trèanaidh – gach prògram ga lìbhrigeadh ann an timcheall air dà ionad. 

Tha na HNDan a leanas gan leasachadh ann an 2022–23 airson an lìbhrigeadh ann an 2023–24:

1 HND Saidheans Coimpiutaireachd
2 HND Saidheans Dàta
3 HND Lìonrachaidh agus Bun-structair
4 HND Leasachadh Bathar-bog
5 HND Einnseanaireachd
6 HND Cunntasachd
7 HND Gnìomhachd Corporra agus Slàinte
8 HND Saidheansan Sòisealta
9 HND Àiteachas 
10 HND Teicneòlas Àiteachais 
11 HND Àiteachais Gàrraidh

Cùm suas, leasaich agus adhartaich ar raon theisteanasan
Thathas fhathast a’ faireachdainn buaidh diofar bhuaireadh air feadh Alba ann an iomadach dòigh. Ach, thill sinn gu 
modal traidiseanta de leasachadh theisteanasan agus barrantachadh airson 2023–24 agus tha sinn an-dràsta a’ co-
chomhairleachadh le prìomh luchd-ùidh san roinn a thaobh a bheil sinn a’ cumail suas na h-atharrachaidhean a chaidh a 
chuir an gnìomh airson 2022–23 no a’ tilleadh air ais gu na cùrsaichean gu h-iomlan mar a bha iad ron ghalair mòr-sgaoilte 
ann an 2019. 

Tha Prògram Ath-leasachadh an Fhoghlaim a-nis a’ dol air adhart agus cuiridh ÙTA gu mòr ris na gnìomhan a thig bhon 
phrògram seo gus dèanamh cinnteach gum bi gluasad rèidh gu na h-ullachaidhean ùra. Bithear a’ beachdachadh gu 
faiceallach air builean lèirmheas an Ollaimh Louise Hayward air ath-leasachadh dheuchainnean agus Theisteanasan 
Nàiseanta agus thèid gnìomhan iomchaidh a ghabhail os làimh. A’ tarraing air ar n-eòlas agus ar teòmachd mar bhuidheann 
theisteanasan is barrantachaidh na h-Alba, bheir sinn seachad am fiosrachadh riatanach agus barail agus comhairle 
bheachdaichte ann an deagh àm agus gu làidir, gus dèanamh cinnteach gu bheilear a’ beachdachadh gu h-iomlan air obair 
ÙTA gu lèir.

Nì sinn cinnteach gu bheil teisteanasan air fad cho ruigsinneach sa ghabhas airson luchd-ionnsachaidh aig a bheil ciorraman 
no feumalachdan taic a bharrachd tron dleastanas againn airson taic a thoirt do dh’atharrachaidhean reusanta agus 
rèiteachaidhean measaidh. Leanaidh sinn oirnn a’ gabhail pàirt ann am prìomh amas Riaghaltas na h-Alba gus siostam 
foghlaim na h-Alba a leasachadh gus a bhith an-aghaidh gràin-cinnidh, in-ghabhalach LGDTC+ agus stèidhichte air 
còraichean chloinne. Gabhaidh sinn dòigh-obrach eadar-roinneil gus dèanamh cinnteach gu bheil measaidhean a’ leantainn 
gu teisteanais cho in-ghabhalach sa ghabhas.

Lìbhrigeadh mu choinneamh choimiseanan aontaichte mar thaic do Phrògram Ath-leasachaidh Foghlaim Riaghaltas 
na h-Alba a thaobh stèidheachadh buidheann theisteanasan ùra agus ath-sgrùdadh air teisteanasan agus measadh
Tha ÙTA a’ leantainn air a’ cuimseachadh air a bhith a’ lìbhrigeadh a bhun sheirbheisean, a’ toirt taic do luchd-ionnsachaidh aig a 
h-uile ìre gus daoine fa leth a chuideachadh ann a bhith a’ coileanadh an comais. Fhad ’s a nì sinn sin, tha sinn ag aithneachadh a’ 
chothruim a bhith a’ cur ri atharrachadh dearbhach a’ cur ri stèidheachadh buidheann theisteanasan ùra airson Alba agus a’ cur 
a-steach do shreathan ath-leasachaidh nas fharsainge.

Ann an 2022, chruthaich Riaghaltas na h-Alba seata de phrionnsapalan dealbhaidh stèidhichte air aithisg an Ollaimh Ken Muir ‘A’ 
Cur Luchd-ionnsachaidh sa Mheadhan (Putting Learners at the Centre)’, a nì cinnteach gu bheil na buidhnean nàiseanta ùra air an 
stèidheachadh leis na bunaitean riatanach gus obrachadh gu h-èifeachdach. Bidh a’ bhuidheann theisteanasan ùra mar a leanas: 

• buidheann ionnsachaidh
• sùbailte ri atharrachadh a’ tighinn bhon àrainneachd obrachaidh
• stèidhichte air dàta
• leis an neach-cleachdaidh aig a’ mheadhan
• co-obrachail
• didseatach gu bunaiteach
• seasmhach

Bidh ÙTA a’ dol an sàs gu dearbhach agus a’ beachdachadh air builean ath-sgrùdadh an Ollaimh Louise Hayward air ath-leasachadh 
theisteanasan is measaidh (a tha gu bhith deiseil ron Chèitean 2023) agus beachdaichidh iad air molaidhean Riaghaltas na h-Alba 
às dèidh sin. Bidh ÙTA cuideachd a’ dol an sàs ann an lèirmheas neo-eisimeileach air cruth-tìre lìbhrigeadh sgilean a tha James 
Withers a’ dèanamh — gu sònraichte, a thaobh nan raointean de na Cumhachan Iomraidh a tha a’ comharrachadh leasachadh agus 
riaghladh Inbhean Dreuchdail Nàiseanta (NOS) agus coimiseanachadh Teisteanasan Dreuchdail na h-Alba (SVQs).

Tha ÙTA air Bòrd Prògram Ath-leasachadh Foghlaim a stèidheachadh gus sùil a chumail air an obair co-cheangailte ris na diofar 
sreathan de Phrògram Ath-leasachadh an Fhoghlaim. 

Tha na seachd nithean a ghabhas lìbhrigeadh ann am Prògram Ath-leasachaidh an Fhoghlaim fhathast aig cridhe gach obair a nì 
ÙTA mar thaic don choimisean bho Riaghaltas na h-Alba gu Bòrd Lìbhrigidh Buidheann Theisteanasan Ùra:

Builean 1 gu 4 ri chrìochnachadh ann an 2023-24:

1 Cruthachadh bòrd lìbhrigidh - ballrachd, riaghladh, agus loidhne-tìm airson toraidhean a lìbhrigeadh.

2 Measadh air gnìomhan làithreach – na tha ag obair gu math agus cothroman airson leasachadh.

3 Mion-sgrùdadh luchd-ùidh — measadh air an rannsachadh a th’ ann mar-thà gus fiosrachadh a thoirt do dh’obair a’ bhùird 
lìbhrigidh agus an dòigh-obrach aca a thaobh conaltradh le luchd-ùidh.

4 Dòigh-obrach cosnachaidh– mar a thèid luchd-cleachdaidh, luchd-ùidh agus co-obraichean an sàs.                                                               
     Builean 5, 6 agus 7 ri chrìochnachadh ann an 2023-24:

5 Gnìomhan san àm ri teachd — gnìomhan a tha san amharc aig buidheann theisteanasan ùra san àm ri teachd a bhios a’ 
comharrachadh iarrtasan agus feumalachdan luchd-cleachdaidh agus luchd-ùidh.

6 Stàit san àm ri teachd - buannachdan luchd-cleachdaidh, structaran, siostaman, agus ionmhas co-cheangailte ri gnìomhan san 
àm ri teachd.

7 Clàr-rathaid — loidhne-tìm agus mion-fhiosrachadh mun ghluasad gu buidheann theisteanasan ùra.

Thoir an aire gum bi feum aig co-dhùnadh Riaghaltas na h-Alba air 1 Dùbhlachd 2022 gum 
bi an gnìomh barrantachaidh suidhichte taobh a-staigh na buidhne theisteanasan ùra air 
atharrachadh air a’ choimisean bho Riaghaltas na h-Alba chun a’ Bhùird Lìbhrigidh, agus 
mar sin feumar sruth-obrach fa-leth a stèidheachadh a thaobh farsaingeachd agus àite na 
h-obrach barrantachaidh, a’ toirt urram do neo-eisimeileachd nan gnìomhan buileachaidh is 
barrantachaidh.

Bidh an obair a ghabhas an ÙTA os làimh ann an co-cheangal ris na sreathan eile de Phrògram 
Ath-leasachadh an Fhoghlaim (Hayward, Withers msaa) air a stiùireadh le Bòrd Prògram Ath-
leasachaidh Foghlaim. Aig an ìre seo bidh an obair air iallan ath-leasachaidh eile a’ cuimseachadh 
air a bhith a’ toirt a-steach comhairle leis gu bheil na lèirmheasan sin fhathast beò. Cho luath ’s a 
bhios fios air builean nan lèirmheasan sin, beachdaichidh sinn air gnìomhan leantaileach sam bith 
a dh’fheumar gus molaidhean ris an deach gabhail.

Thathas a’ leasachadh loidhnichean-tìma mionaideach airson na tha air fhàgail de lìbhrigeadh, a’ 
toirt spèis do na h-eadar-eisimeileachdan air leasachadh a’ mhodail obrachaidh targaid (TOM) le 
sreathan eile de ath-leasachadh aig a bheil diofar loidhnichean-tìma aithris. 

Dearbhadh agus lìbhrig cùmhnantan a rèir aontaidhean aig ìre seirbheis 
Bidh na sgiobaidhean Obraichean Cùmhnant againn a’ lìbhrigeadh raon de sheirbheisean às 
leth Riaghaltas na RA agus teachdaichean malairteach, gu sònraichte ag amas air cruthachadh, 
rianachd agus comharrachadh mheasaidhean. Tha seirbheisean a’ gabhail a-steach: 

• Cuir an sàs agus stiùireadh air riatanasan cùmhnant air fad agus prìomh chomharran-
coileanaidh

• Rianachd agus stiùireadh de na teicneòlasan a thathar a’ cleachdadh gus cùmhnantan a 
lìbhrigeadh

• Fastadh, trèanadh agus stiùireadh luchd-dreuchd
• Cruthachadh, rianachd agus os-shealladh de chlàran-obrach, leabhraichean-làimhe 

cleachdaidh, stuthan trèanaidh, measaidhean agus stòrasan cheistean
• A’ comharrachadh mheasaidhean, a’ foillseachadh thoraidhean agus a’ clò-bhualadh 

chairtean/theisteanasan 
• Cruthachadh, riaghladh, agus cur an gnìomh mhodalan gealltanas càileachd airson ionadan 

lìbhrigidh

Bidh na sgiobaidhean cuideachd a’ cumail sùil air gnothaichean ionmhais co-cheangailte ris na 
cùmhnantan agus a’ dèiligeadh ri ceistean luchd-ùidh bho luchd-ionnsachaidh, solaraichean 
trèanaidh, com-pàirtichean co-bhanntachd, comharraichean agus fastaichean, am measg eile. 

A bharrachd air lìbhrigidh a thaobh ar dleastanasan a rèir aontaidhean fo ìre seirbheis cùmhnaint, 
bidh sinn:   

• Leasaich agus cuir a-steach teicneòlas a bheir eòlas cleachdaiche nas beairtiche agus an 
sùbailteachd dhuinn gus na modalan lìbhrigidh againn atharrachadh gu atharrachaidhean nar 
n-àrainneachdan obrachaidh

• Cleachdadh an dàta againn gus ar pròiseasan obrachaidh ath-sgrùdadh agus adhartachadh 
gu leantainneach gus iad sin a lìbhrigeadh cho èifeachdach agus seasmhach sa ghabhas, a 
rèir ar dleastanasan Luach as Fheàrr

• Neartaich dàimhean teachdaiche agus com-pàirtiche leis an amas cùmhnantan ath-
cheannach a tha gu bhith air an ùrachadh gu soirbheachail

• Leasaich dàimhean teachdaiche agus com-pàirtichean gus barrachd chothroman 
malairteach a chleachdadh a tha a’ gabhail brath air na neartan a th’ againn an-dràsta. 12



Ro-innleachd Ionnsachadh Stèidhichte air Obair
Tha sinn a’ leasachadh Ro-innleachd Ionnsachadh Stèidhichte air Obair a tha a’ mìneachadh mar a tha ar cùram-roinne làithreach a’ toirt taic 
do amas poileasaidh Riaghaltas na h-Alba a bhith a’ meudachadh na tha ri fhaotainn de chothroman ionnsachaidh stèidhichte air obair agus 
mar as urrainn dhuinn barrachd a dhèanamh gus taic a thoirt don amas seo. Thèid an ro-innleachd a chleachdadh gus stiùireadh a thoirt 
air leasachadh ar cùram-roinne san àm ri teach agus gus fios a thoirt air mar a bhios sinn ag obair còmhla ris na h-ionadan agus na com-
pàirtichean againn bho air feadh an t-siostam foghlaim gus dèanamh cinnteach gun tèid a làn chomas a thoirt gu buil. Thathas a’ co-roinn a’ 
chiad chuairt den ro-innleachd, a tha a’ gabhail a-steach gnìomhan prìomhachais sa gheàrr-ùine, le prìomh chom-pàirtichean gus dèanamh 
cinnteach gu bheil i freagarrach don adhbhar.

Na lìbhrigeas Barantachadh 
Fo reachdas Riaghaltas na h-Alba, tha Barantachadh ÙTA a’ dearbhadh-càileachd theisteanasan le bhith ag ùghdarrachadh bhuidhnean 
duaiseachaidh agus a’ barantachadh an teisteanasan. Tha ar n-obair air a stèidheachadh air prionnsabalan riaghailteach agus stiùiridhean 
riaghlaidh, a tha a’ daingneachadh nan inbhean ris am feum na buidhnean duaiseachaidh gèilleadh.

Bidh Barrantachadh ÙTA, thairis air 2023–24, ag obair a dh’ionnsaigh aonta TOM agus tòisichidh e air a’ chruth-atharrachadh a dh’ionnsaigh seo.

Is iad na nithean a dh’fheumar a lìbhrigeadh ann an 2023–24: 

• Dèanamh cinnteach gu bheil Barantachadh ÙTA a’ lìbhrigeadh a ghnìomhan a rèir a phrìomh chomharran-coileanaidh sgrìobhte.
• Lean air adhart a bhith a’ cur an cèill a’ Phròiseas Aontachaidh Traca-Luath airson Buidhnean Duaiseachaidh
• Às dèidh a’ cho-chomhairleachaidh mu leasachaidhean a dh’fhaodadh a bhith air a’ bhrannd SVQ, cuir an gnìomh atharrachaidhean 

aontaichte
• Lean air adhart a’ cur air dòigh agus a’ toirt aoigheachd do fhòraman bhuidhnean duaise agus a’ beachdachadh air fòraman eagrachadh 

shuidheachaidhean àbhaisteach a thoirt a-steach
• Coilean gnìomh sgrùdadh solaraiche a thaobh an cur an sàs agus an taic a tha buidhnean duaiseachaidh a’ toirt airson nan teisteanasan 

ùra a chaidh a leasachadh le Pròiseas a’ Bhuidheann Ealanta Teicnigeach (TEG)
• Brosnaich gnìomhachd barrantachaidh eile, mar eisimpleir, creideas aonad 
• Dèan lèirmheas air gnìomhachd riaghlaidh agus ro-innleachd

Tha sinn sùbailte ann a bhith a’ coinneachadh ri feumalachdan 
luchd-cleachdaidh
Na tha seo a’ ciallachadh 
Feumaidh an ÙTA dèanamh cinnteach gun urrainn dha na stuthan, seirbheisean agus taic aca a bhith air an lìbhrigeadh ann an dòigh a tha ag 
obair airson na daoine fa leth a tha feumach orra. 

Tha an ÙTA airson dèanamh cinnteach gu bheil an luchd-cleachdaidh riaraichte. Airson seo a dhèanamh feumaidh deagh thuigse a bhith 
againn air na feumalachdan a th’ aca, agus a bhith a’ bruidhinn agus ag èisteachd ri luchd-cleachdaidh airson a bhith cinnteach gu bheil sinn 
a’ coileanadh ar geallaidhean. Mura bheil, feumaidh sinn seo aideachadh agus rudan a chuir ceart. 

Tha an ÙTA a’ tuigsinn gu bheil feum againn a bhith fosgailte ri dòighean obrach ùra airson seo a choileanadh, an dà chuid a thaobh teicneòlas 
agus a thaobh mar a tha sinn ag obrachadh. Feumaidh sinn a bhith comasach beachdachadh air margaidean agus cothroman ùra, agus a 
bhith ag atharrachadh ar stuthan agus seirbheisean airson freagairt ri feumalachdan ùra no tùsail a th’ aig luchd-cleachdaidh, a’ ruighinn co-
dhùnaidhean a tha stèidhichte air rannsachadh agus lèirsinn.

Prìomhachasan airson 2023–24
Lean air adhart a’ leasachadh agus a’ cur an gnìomh Ro-innleachd Rannsachaidh is 
Anailis ÙTA 
Tha ÙTA ag obair gus dèanamh cinnteach gu bheil na co-dhùnaidhean againn stèidhichte gu 
soilleir air fianais agus gu bheil pàirt nas motha againn ann a bhith a’ toirt taic stèidhichte air 
rannsachadh don deasbad air foghlam agus sgilean. Tha sinn air an ro-innleachd ùrachadh às 
dèidh a bhuileachadh agus leanaidh sinn ga leasachadh agus ga cur an gnìomh.

Tha sinn a’ cur taic ri bun-dleastanas Riaghaltas na h-Alba gum bu chòir co-ionannachd, ion-
ghabhaltachd, seasmhachd agus còraichean daonna a bhith aig bunait co-dhùnaidhean agus 
lìbhrigeadh thairis air obair an raon poblach ann an Alba. Cluichidh sinn ar pàirt ann an sin le 
bhith a’ stèidheachadh na bunaite gus ar mion-sgrùdadh agus rannsachadh co-ionannachd a 
mheudachadh. 

Ann an 2023–24, bidh am fòcas air tuilleadh leasachaidh agus buileachadh air an ro-innleachd 
rannsachaidh is anailis againn. Bidh e na eileamaid dheatamach den seo taic a thoirt do obair 
Lèirmheas Hayward le bhith a’ togail bunait fianais airson ath-sgrùdadh theisteanasan agus 
mheasaidhean a thòisich ann an 2022. A thuilleadh air an obair seo, bidh sinn:

• Foillsich agus sgaoileadh rannsachadh agus sgrùdaidhean stèidhichte air na teisteanasan 
agus na measaidhean againn.

• Meudaich gabhaltachd agus comas rannsachaidh is anailis tro bhith a’ leasachadh còd 
cleachdaidh rannsachaidh, trusadh agus ag uidheamachadh raon nas fharsainge de 
dh’innealan mion-sgrùdaidh, litreachais agus rannsachaidh don bhuidheann-stiùiridh.

• Meudaich conaltradh le luchd-ùidh bhon taobh a-muigh agus tog lìonraidhean proifeasanta 
gus mothachadh a thogail do ÙTA mar riochdaire deagh rannsachadh agus mion-sgrùdadh.

• Leasaich agus co-roinn sgrùdaidhean cùise air buaidh fianais air co-dhùnaidhean 
poileasaidh.

Tha modail obrachaidh seasmhach againn a tha air a 
ghoireasachadh gu h-iomchaidh airson ar dleastanasan 
a lìbhrigeadh an-dràsta agus san àm ri teachd
Na tha seo a’ ciallachadh 
Mar bhuidheann poblach, tha dleastanas aig an ÙTA do mhuinntir na h-Alba a bhith a’ 
cleachdadh an goireasan ann an dòigh ciallach agus faiceallach, sna dòighean a tha a’ 
lìbhrigeadh an Luach as Fheàrr. Feumaidh an ÙTA mar sin a bhith a’ cleachdadh an goireasan ann 
an dòigh cho èifeachdach ’s a ghabhas agus feumaidh iad cuideachd a bhith mothachail mu 
chothroman airson èifeachd a leasachadh agus cosgaisean a lùghdachadh. 

Tha ar Ro-innleachd Àrainneachail ag amas gum bi a h-uile cothrom air a ghabhail gus buaidh 
air an àrainneachd a lùghdachadh thairis air ar gnìomhachd air fad le bhith a’ beachdachadh air 
seasmhachd nuair a ruigear co-dhùnaidhean.

Feumaidh an ÙTA a bhith ga cruthachadh fhèin airson gum bi buaidh an goireasan cho 
èifeachdach ’s a ghabhas airson gun urrainn dhuinn lìbhrigeadh an-diugh agus ar lìbhrigeadh 
a leasachadh airson a-màireach. Feumaidh sinn a bhith a’ tasgadh nar daoine, teicneòlas agus 
pròiseasan ann an dòigh glic airson a bhith fulangach agus airson dèanamh cinnteach gum bi 
seasmhachd againn san àm ri teachd. 

Tha fios aig an ÙTA gu bheil còmhraidhean le Riaghaltas na h-Alba na phàirt riatanach de seo. 

Feumaidh sinn cumail oirnn cùis a dhèanamh airson na goireasan a tha a dhìth oirnn an dà 
chuid airson gnìomhachd leantainneach agus airson gun urrainn dhuinn atharrachaidhean a 
dhèanamh, a’ gabhail a-steach an eadar-ghluasad gu buidhnean ùra a chaidh fhoillseachadh 
le Riaghaltas na h-Alba air 10 Màrt 2022. 

Tha an ÙTA cuideachd a’ sireadh cothroman iomchaidh airson an t-eòlas a th’ aca a 
chleachdadh gus airgead a thoirt a-steach bho ghnìomhachd coimeirsealta. Mar sin, feumaidh 
an ÙTA a bhith co-fharpaiseil, mothachail de chothroman, agus deònach a dhol an cunnart ann 
an dòigh a tha freagarrach.

Prìomhachasan airson 2023–24
Dèan cinnteach gu bheil an ÙTA a’ gèilleadh ri feumalachdan reachdail agus riaghlaidh 
(a’ gabhail a-steach luchd-riaghlaidh theisteanasan)
Mar bhuidheann, tha an ÙTA fo farsaingeachd dhleastanasan laghail, reachdail agus a thaobh 
gèilleadh. Feumaidh sinn a bhith a’ gèilleadh ri na h-ìrean laghail agus riaghlaidh, agus an 
fheadhainn a tha air an cur romhainn le pàrtaidhean eile, airson ar n-obair a dhèanamh ann an 
dòigh a tha a’ freagairt ri mar a bhathar an dùil, a’ lùghdachadh chunnartan agus ag àrdachadh 
buaidhean. Chaidh Sgrìobhainn Frèam-obrach an ÙTA a sgrìobhadh le Riaghaltas na h-Alba, 
ann an conaltradh ris an ÙTA, agus tha e a’ cur a-mach am frèam-obrach farsaing anns a 
bheil an ÙTA ag obrachadh. Tha e cuideachd a’ mìneachadh dreuchdan cudromach agus na 
dleastanasan a tha bunaiteach airson an dàimh eadar an ÙTA agus Riaghaltas na h-Alba.
Cumaidh an ÙTA oirnn a’ cur taic ris a’ Phrògram Riaghlaidh aig Riaghaltas na h-Alba airson gum 
bi Alba nas cothromach, nas uaine againn. Tha sinn a’ cur taic ri bun-dleastanas Riaghaltas 
na h-Alba gum bi co-ionannachd, ion-ghabhaltachd agus còraichean daonna aig bunait 
co-dhùnaidhean agus lìbhrigeadh thairis air obair an riaghaltas agus an raon poblach nas 
fharsainge ann an Alba. Tha sinn a’ cleachdadh an t-ealantas a tha ri fhaighinn taobh a-steach 
structar riaghlaidh co-ionannachd an ÙTA (a tha a’ cumail sùil air ar dleastanasan a thaobh co-
ionannachd), a’ dèanamh cinnteach gu bheil cunntachalachd agus gnìomhachd ann thairis air 
a’ bhuidheann air fad. Tha ar Builean Co-ionannachd co-cheangailte ri trì dhreuchdan: ÙTA mar 
bhuidheann-fastaidh, ÙTA (buidheann theisteanais) agus Barantachadh an ÙTA. 
Mar phàirt den obair againn gus Builean Co-ionannachd agus planaichean gnìomh ÙTA ath-
sgrùdadh, chomharraich sinn raointean airson leasachadh co-cheangailte ri measaidhean 
buaidh co-ionannachd (MBCn). Tha an obair seo ag amas air barrachd cuideam a chur air cho 
cudromach sa tha e co-ionannachd fhighe a-steach ann an leasachadh poileasaidh, planadh 
agus pròiseasan co-dhùnaidh ann an ÙTA. Tha sinn dealasach a thaobh adhartas a dhèanamh 
le MBCn gus buaidhean adhartach a mheudachadh agus droch bhuaidhean a lughdachadh air 
daoine fa leth aig a bheil aon no barrachd de na feartan dìonta. Cumaidh sinn oirnn leis an obair 
seo mar phrìomhachas ann an 2023-24. Tha ÙTA cuideachd mothachail air ùrachadh a’ Phlana 
Gnìomh Obair Chothromach a tha a’ tarraing ri chèile planaichean gnìomh Obair Chothromach, 
Beàrn Pàighidh Gnè, agus Cosnadh Dhaoine Ciorramach aig Riaghaltas na h-Alba, agus 
gnìomhan bho Ro-innleachd Cosnaidh An-Aghaidh Gràin-Cinnidh ùr aig Riaghaltas na h-Alba. 
Bidh prìomh àite aig obair ÙTA air MBCn agus na structaran riaghlaidh co-cheangailte ris a’ 
phròiseas ath-sgrùdaidh agus ceadachaidh a thaobh togail air deagh chleachdadh agus bidh e 
ag amas air dèiligeadh ri bacaidhean san àite-obrach co-cheangailte ri feartan dìonta.
Tha luchd-riaghlaidh theisteanasan nam buidheann de luchd-riaghlaidh air leth cudromach. 
Tha ar n-obair a bhith a’ lìbhrigeadh theisteanasan a’ ciallachadh gu bheil sinn cunntachail ri 
Barantachadh an ÙTA, Ofqual agus Teisteanasan a’ Chuimrigh. Feumaidh sinn freagairt air na 
tha iad an dùil bhuainn airson gun urrainn dhuinn cumail a’ dol le ar roghainn de theisteanasan 
dreuchdail a lìbhrigeadh.  Tha feumalachdan eile laghail agus riaghlaidh ann a thaobh fastadh, 
saorsa fhiosrachaidh, gearanan, dìon dàta, stiùireadh chlàran, tèarainteachd fhiosrachaidh, 
dleastanasan a thaobh co-ionannachd agus pàrantachd corporra – agus a bharrachd             
air seo àireamh a tha sìor fhàs de dhleastanasan gèillidh a tha air iarraidh oirnn a 
dhèanamh, a’ gabhail a-steach raointean mar thèarainteachd saidhbear.

Aithisg Prìomh-shruthadh Co-ionannachd
Anns a’ Ghiblean 2023, foillsichidh sinn ar n-Aithisg Prìomh-shruthadh Co-ionannachd 2021–23 
gus cunntas a thoirt air adhartas ÙTA ann a bhith a’ coileanadh an dleastanas co-ionannachd 
san roinn phoblaich a thaobh prìomh-shruthadh co-ionannachd agus aithris air adhartas mu 
choinneamh Builean Co-ionannachd ÙTA 2021–25. Bidh an aithisg seo cuideachd a’ gabhail 
a-steach aithisg dàta sgrùdaidh co-ionannachd luchd-obrach ÙTA, fiosrachadh air a’ bheàrn 
phàighidh agus aithris air tuarastal co-ionann.

Pàrantachd corporra
Bidh ar Buidheann Stiùiridh Pàrant Corporra a’ coinneachadh gach ràithe gus ath-sgrùdadh a 
dhèanamh air ar n-adhartas ann a bhith a’ dèanamh eadar-dhealachaidhean fìor, dearbhach 
do dhaoine òga le eòlas air cùram. Tha uallach air buidheann-stiùiridh ÙTA airson ath-sgrùdadh, 
buileachadh, sgrùdadh agus aithris air planaichean gnìomh pàrantachd corporra ÙTA. Ann an 
2022–23 rinn sinn ath-sgrùdadh agus ùrachadh air ar geallaidhean pàrantachd corporra, agus 
tha e na phrìomhachas dhuinn ar Plana Pàrantachd Corporra ùraichte fhoillseachadh ann an 
2023–24. 

Còraichean chloinne
Tha e na amas aig ÙTA a bhith na shàr bhuidheann poblach ann a bhith a’ dèanamh cinnteach 
gu bheil còraichean chloinne air an aithneachadh, mar a tha air a mhìneachadh ann an CNACC 
(UNCRC). Tha seo a’ nochdadh ar n-adhbhar airson daoine a chuideachadh gus an comas aca 
a choileanadh agus na h-àrd-amasan aca a choileanadh. Sa Mhàrt 2022, dh’fhoillsich sinn a’ 
chiad Aithisg air Còraichean Cloinne 2017–20 aig ÙTA. Ged a bu chòir amannan aithris a bhith 
trì bliadhna mar as trice, chaidh an clàr-ama airson a’ chiad Aithisg Còraichean Cloinne a 
chrìochnachadh a leudachadh air sgàth ’s a’ ghalair mhòir-sgaoilte COVID-19. Chaidh Aithisg 
eadar-amail air Còraichean Chloinne 2020–22 fhoillseachadh cuideachd an cois ar ciad aithisg. 
Tha na h-aithisgean seo a’ soilleireachadh na gnìomhan a tha sinn air a ghabhail gus taic a thoirt 
do chloinn is dhaoine òga ann an Alba an còraichean a thoirt gu buil. Bidh sinn ag aithris a-rithist 
ann an 2023-24.

Cànanan na h-Alba
Tron Bhuidheann-stiùiridh nan Cànan againn, tha an ÙTA moiteil taic a chuir ri àrd-amasan 
Riaghaltas na h-Alba airson cànain na h-Alba air fad, a’ gabhail a-steach Albais, Gàidhlig agus 
BSL. Tha Plana Gàidhlig an ÙTA air a bhith mar riatanas reachdail bho 2010 agus tha ar plana ath-
sgrùdaichte airson 2022–25 air a bhith air aontachadh le Bòrd na Gàidhlig. Leasaichidh sinn ar 
Plana Gnìomh Taobh a-Steach tron Bhuidheann Buileachaidh agus Sgrùdaidh Plana Gàidhlig an 
ÙTA a chaidh a stèidheachadh airson na gnìomhan a sgrùdadh fhad ’s a tha am plana seo an 
gnìomh. 

Leasaich inbhe agus fulangachd saidhbear an ÙTA airson dèanamh cinnteach gu bheil 
sinn air ar deagh uidheamachadh a bhith a’ seasamh an aghaidh tuiteamasan cyber, air 
an dìon, agus gun urrainn dhuinn a’ chùis a dhèanamh orra, faighinn air ais gu luath agus 
ionnsachadh bhuapa.
Tha ionnsaighean saidhbear fhathast nan cunnart mòr a tha a’ sìor fhàs don mhòr-chuid 
de bhuidhnean. Tha an gluasad leantainneach a dh’ionnsaigh obair san dachaigh agus 
measgaichte air a mheas sa chumantas mar thoradh air an ìre de chunnart àrdachadh.

Tha tèarainteachd saidhbear a’ gabhail a-steach farsaingeachd de raointean teicnigeach, 
poileasaidh agus smachd air giùlan. Feumaidh rèiteachaidhean riaghlaidh cunnairt agus 
stiùiridh a bhith aig buidhnean gus leigeil le gnìomhachd tèarainteachd saidhbear, a’ gabhail 
a-steach modal èifeachdach ‘trì loidhnichean dìon’, a bhith air am prìomhachadh agus air an 
goireasachadh gu h-iomchaidh. 

Tha sinn a’ leantainn air adhart a’ lìbhrigeadh agus ag atharrachadh clàr-obrach leantainneach 
gus ar seasmhachd saidhbear agus tèarainteachd fiosrachaidh àrdachadh. Bidh sinn a’ 
cleachdadh an eòlais as ùire, le taic bho chom-pàirtiche seasmhachd saidhbear is bathar-bog 
cruinneil, gus cumadh agus prìomhachas a thoirt don chlàr de ghnìomhachd dìon againn.

Anns a’ bhliadhna a dh’fhalbh, tha an Sgioba Tèarainteachd IT air fàs le goireas anailis 
tèarainteachd a bharrachd. Tha am prògram tèarainteachd air grunn ghnìomhan tèarainteachd 
a chrìochnachadh, a’ gabhail a-steach: leasachaidhean sa phròiseas tèarainteachd, deuchainn 
tèarainteachd, toirt a-steach cuid de dh’innealan tèarainteachd leasaichte, agus ùrachadh air 
cuid de na h-innealan tèarainteachd a th’ ann mar-thà.

Tha am prògram tèarainteachd na phrògram fiùghantach, leantainneach, mean-fhàs a tha 
ag aithneachadh agus a’ cur casg air bagairtean gnàthach le sùil ri comharrachadh agus 
dealbhadh airson ionnsaighean saidhbear a tha a’ tighinn am bàrr an-dràsta no san àm ri 
teachd. Is e ar n-amas fhathast dèanamh cinnteach gu bheil ÙTA sùbailte agus tapaidh a 
thaobh bagairt ionnsaighean saidhbear agus gu bheil an luchd-obrach air fad mothachail air 
na cunnartan leantainneach agus gu bheil fios agus trèanadh iomchaidh aca air mar as urrainn 
dhaibh cuideachadh gus casg a chuir air tachartasan. 

A’ sgrùdadh theisteanasan airson a bhith cinnteach gu bheil iad (i) làithreach, (ii) air an cur an 
gnìomh gu cunbhalach 

Tha poileasaidhean nan sgrìobhainnean foirmeil a tha a’ mìneachadh na tha sinn ag amas a 
bhith a’ coileanadh agus tha iad a’ cur a-mach gu farsaing mar a tha sinn a’ dol ga dhèanamh. 
Tha iad a’ lìbhrigeadh slatan-tomhais cunbhalach a tha a’ cur taic ri lìbhrigeadh na ro-
innleachdan, planaichean agus luachan farsaing a th’ aig ar buidheann.

Ann an 2023–24, cumaidh sinn oirnn ag ath-sgrùdadh agus ag ùrachadh ar poileasaidhean 
agus a’ dèanamh cinnteach gu bheil co-ionannachd air fhighe a-steach do ar bathar agus ar 
seirbheisean. Bidh sinn ag amas air leasachadh air mar a tha sinn ag aithris agus a’ sgrùdadh 
stèidheachadh phoileasaidhean ùra agus MBCn, agus ag ath-sgrùdadh poileasaidhean agus 
MBCn a th’ ann mu thràth. Airson dèanamh cinnteach gu bheil ar poileasaidhean agus MBCn 
iomchaidh agus freagarrach, thèid an ath-sgrùdadh mar phàirt den phrògram ath-sgrùdaidh 
a-staigh againn airson ar n-obair.

Lìbhrigeadh cothromachd a thaobh ionmhais an urra ri goireasan a tha ri fhaotainn
Mar bhuidheann phoblach, tha dleastanas air an ÙTA a bhith a’ stiùireadh an suidheachadh 
ionmhasach gu dòigheil agus a bhith a’ cleachdadh an goireasan ionmhasach gu 
h-èifeachdach. Tha e bunaiteach airson gach buidheann a bhith cinnteach gu bheil iad ann 
an deagh shuidheachadh a thaobh ionmhais agus tha dleastanas soilleir aig an ÙTA a bhith a’ 
sealltainn dha ar Bòrd agus dha Riaghaltas na h-Alba gu bheil seo againn.

Tro chleachdadh èifeachdach de goireasan ar buidheann, lìbhrig ar dleastanas a 
thaobh Luach as Fheàrr, an urra ri Iùl Ionmhas Poblach na h-Alba
Tha obair a’ leantainn a bhith a’ stèidheachadh ar frèam obrach Luach as Fheàrr. Gus taic a 
thoirt dha seo, leanaidh sinn oirnn a’ buileachadh ar prògram leasachaidh ionmhais air feadh na 
buidhne a tha a’ cuimseachadh an dà chuid air cleachdadh èifeachdach de ghoireasan agus a’ 
sireadh èifeachdais nas fheàrr ann an cleachdadh nan goireasan sin. 

Bidh ar dòigh-obrach a thaobh coileanadh dleastanas Luach as Fheàrr a’ gabhail a-steach 
a bhith ag adhartachadh sàr-mhathas obrachaidh agus leudachadh ar còmhdach agus 
teisteanas ISO 9001 gus càileachd a stiùireadh agus adhartachadh agus an cleachdadh as fheàrr 
a shealltainn.

Stèidhich dòigh-obrach sàr-mhaitheis obrachaidh airson an ÙTA
An-uiridh, thug sinn air adhart dòigh-obrach chumanta airson a bhith a’ sgrùdadh ar pròiseasan 
agus a’ mion-sgrùdadh nan ceumannan a tha iad a’ gabhail a-steach gus am bi dòigh 
èifeachdach againn air faighneachd ciamar as urrainn dhuinn an leasachadh. Tha sinn air am 
modh-obrach leasachaidh ‘lean’ a chleachdadh gu soirbheachail gu ruige seo agus tha sinn air 
goireasan a leasachadh airson an uidheamachd Sàr-mhathais Obrachaidh, a’ gabhail a-steach 
stiùireadh air:

• A’ leasachadh susbaint ionnsachaidh eadar-ghnìomhach timcheall air modal MTMLS (mìnich, 
tomhas, mion-sgrùdadh, leasachadh, smachd).

• Stèidheachadh banca de sgrùdaidhean cùise gus taic a thoirt do chom-pàirteachadh 
dhaoine agus foghlam

• A’ cur air bhog làrach-lìn OpEx
• Stèidheachadh goireasan ionnsachaidh OpEx air Acadamaidh ÙTA

Bidh sinn mothachail air na builean bho Bhòrd Lìbhrigeadh Ath-leasachadh an Fhoghlaim tron 
ùine eadar-ghluasaid.

Crìochnaich buileachadh ìre a dhà de phrògram meudachaidh ISO 9001. 
Bidh na raointean gnìomhachais taobh a-staigh raon teisteanas ISO gnàthach ÙTA gu bhith na 
mheadhan aig ìre a dhà airson prògram leudachaidh ISO 9001 ann an 2023–24; bidh na raointean 
sin air an ùrachadh leis na prionnsapalan agus na h-innealan a chaidh a thoirt a-steach aig ìre a 
h-aon.

Am measg nan raointean gnìomhachais tha:

• Creideas
• Obrachaidhean Cùmhnant
• Seirbheisean Obrachaidh deuchainn
• Raointean eile de Leasachadh Gnothachais a tha a’ toirt a-steach gnìomhachd cùmhnant
• AD&D: Stuthan Measaidh

Mar a thèid am prògram air adhart ann an 2023–24, bidh sinn mothachail air builean na h-obrach 
gluasaid a tha ÙTA a’ gabhail os làimh mar phàirt de Phrògram Ath-leasachadh Foghlaim 
Riaghaltas na h-Alba. Dh’fhaodadh seo a bhith a’ ciallachadh gum faodar farsaingeachd a’ 
phrògraim atharrachadh a rèir nam prìomhachasan a tha a’ tighinn am bàrr bhon phrògram ath-
leasachaidh.

Tha sinn nar buidheann soirbheasach, le deagh 
obraichean agus àrainneachd obrach cothromach airson 
a h-uile duine
Na tha seo a’ ciallachadh 
’S e adhbhar an ÙTA a bhith a’ cuideachadh dhaoine gus an comas slàn a ruighinn, agus tha seo 
a’ buntainn dha ar luchd-obrach a bharrachd air ar luchd-cleachdaidh, luchd-ùidhe agus com-
pàirtichean. 

Tha ar luchd-obrach ann an suidheachadh sònraichte airson buaidh a thoirt air foghlam ann an 
Alba, agus mar sin bidh an ÙTA a’ soirbheachadh le bhith a’ sìor fhastadh agus cumail dhaoine 
tàlantach. Cuiridh sinn cuideam air feabhas agus sgilean ar luchd-obrach le bhith a’ lìbhrigeadh 
deagh suidheachadh obrach tro obair, trèanadh agus taic a tha math agus cothromach airson a 
h-uile duine againn. Feumaidh gealladh a bhith ann gabhail ri cumadh am Frèam-obrach airson 
Obair Cothromach, feumaidh planadh luchd-obrach reachdmhor a bhith ann, agus feumaidh co-
ionannachd a bhith aig cridhe ar n-obair. Mar a chuir sinn a-mach nar Builean Co-ionannachd 
2021–25, tha sinn ag amas gum bi luchd-obrach againn de dh’iomadh seòrsa a tha a’ gabhail gu 
h-iomlan ri co-ionannachd, iomadachd agus ion-ghabhaltachd anns a h-uile rud a nì sinn. Bidh 
ceannas againn a tha freagairteil, a tha a’ brosnachadh cultar iomchaidh airson an raon-obrach 
agus a’ toirt guth èifeachdach dha ar luchd-obrach tro na h-aonaidhean-ciùird a tha sinn ag 
aithneachadh agus tro sianalan conaltraidh ar buidhnean-stiùiridh ionadail. 

Ann am buidheann soirbheasach tha daoine a’ dèanamh na rudan ceart san dòigh cheart. Mar 
sin, feumaidh e a bhith mar phrìomhachas co-roinnte againn uile a bhith ag aithneachadh, a’ 
tuigsinn agus a’ daingneachadh dòighean-giùlain agus dòighean-smaoineachaidh a tha a’ 
cruthachadh a’ chultair cheart airson gum bi sinn soirbheasach.

Tha obair aig astar air iomadh dùbhlan a chuir mu choinneamh ar buidheann, ach tha e 
cuideachd air an cothrom a thoirt dhuinn smaoineachadh a-rithist air mar as urrainn dhuinn a 
bhith ag obair san àm ri teachd. Tha ar Prògram Obrach nas Glice a’ leigeil leinn ar gnìomhan a 
lìbhrigeadh ann an dòigh nas èifeachdaiche, agus aig an aon àm a’ toirt roghainnean sùbailte 
a thaobh obair dha ar daoine. Mar bhuidheann feumaidh sinn a bhith ag atharrachadh airson 
coinneachadh ri na feumalachdan a tha a’ sìor atharrachadh aig ar co-obraichean agus ar 
comann-sòisealta, agus tha seo riatanach airson gum bi sinn a’ lìbhrigeadh gu soirbheachail san 
àm ri teachd.

Prìomhachasan airson 2023–24
Dèan cinnteach gu bheil luchd-obrach de dh’iomadh seòrsa againn, air an tarraing dhan obair, a choinnicheas ri feumalachdan na buidhne
Tha am buil seo – a bhith mar bhuidheann soirbheasach le àrainneachd obrach cothromach airson a h-uile duine – a’ sealltainn ar dealas a bhith nar deagh fhastaiche. Tha e cudromach gum bi luchd-
obrach a tha dealasach, air am brosnachadh agus ion-ghabhalta airson taic a chuir ri àite-obrach a tha ag obrachadh aig ìre àrd.

A dh’aindeoin bliadhna dhùbhlanach is aimhreiteach eile do cho-obraichean ÙTA, tha sinn a’ leantainn air adhart a’ lìbhrigeadh do luchd-ionnsachaidh na h-Alba a-steach gu 2023–24, le ar co-
obraichean a’ leantainn air adhart ‘a’ dol nas àirde agus nas fhaide air falbh’. Ged a dh’fhaodadh mì-chinnt a bhith ann mu ghluasad, nì sinn gnìomh iomchaidh a thaobh builean Lèirmheas Hayward, a 
bharrachd air Bòrd Lìbhrigidh Ath-leasachadh Foghlaim a stiùireas ÙTA san eadar-ghluasad gu buidheann theisteanasan ùra.

Tha conaltradh fhathast aig teis-meadhan iomadh taobh de ar n-obair, agus tro cheannardas leantainneach, làidir bho air feadh na buidhne bheir sinn seachad an taic agus an stiùireadh riatanach uile 
bhon Sgioba Stiùiridh Gnìomha agus bhon Bhuidheann Daoine is Cultair stèidhichte ann an 2022. 

Tha na dòighean taic againn a’ toirt a-steach gnìomhan leithid:

• A’ leantainn air adhart ag adhartachadh agus a’ toirt taic do cho-obraichean gus gabhail ris na rèiteachaidhean obrach measgaichte againn
• A’ leantainn air adhart a’ brosnachadh nan raointean co-obrachaidh ath-leasaichte 
• Ag adhartachadh buileachadh na Ro-innleachd Sunnd gus taic a thoirt do shlàinte, sàbhailteachd agus sunnd ar co-obraichean 
• A’ leantainn air adhart a’ conaltradh gu deimhinneach le ar co-obraichean agus aonaidhean ciùird

Sheall ar Suirbhidh Dhaoine bhliadhnail 2022 gu bheil 73% air am brosnachadh. Tha an toradh seo – a tha a’ riochdachadh àrdachadh de 4 puingean sa cheud – na thoradh adhartach leis a’ bhliadhna 
air leth dùbhlanach a tha sinn uile air fhaicinn: a’ mhì-chinnt leantainneach mu ghluasad gu buidheann theisteanasan ùra, Lèirmheas Hayward agus gnìomh stailc gnìomhachais le aonaidhean ciùird 
ÙTA.

Chaidh obair a thòiseachadh mu thràth airson cnuasachadh air na neartan air as urrainn dhuinn togail, agus na raointean a ghabhas leasachaidh, airson gum bi taic aig luchd-obrach airson an 
stiùireadh tro na h-amannan dùbhlanach seo. Thèid seo a thoirt air adhart tro phlanaichean gnìomha, a thèid an ath-sgrùdadh gu tric agus aithris a thoirt seachad tron bhliadhna. Leanaidh sinn na 
gnìomhan seo agus tomhaisidh sinn ar n-adhartas an coimeas ris an ath suirbhidh a ghabhas àite san Dàmhair 2023.

Sa bhliadhna a tha romhainn, cumaidh sinn oirnn le lìbhrigeadh ar Ro-innleachd Dhaoine airson na buidhne.

Lìbhrigeadh an Ro-innleachd Dhaoine
Tha ar Ro-innleachd Dhaoine, a chaidh fhoillseachadh san Ògmhios 2020, stèidhichte air a bhith nar buidheann ionnsachaidh a tha air ar stiùireadh le luachan, agus le daoine aig cridhe na buidhne. Tha 
gach pàirt den ro-innleachd air a dhèanamh suas le gnìomhan a tha a’ cur taic ri trì prìomh phuingean: 

• A’ neartachadh ar bun-stèidhean 
• A’ togail ar comasan 
• A’ cur ar gnìomhachd air adhart

Leanaidh ar Ro-innleachd Dhaoine a’ frithealadh ÙTA tron leudachadh aon-bhliadhna air a’ Phlana Chorporra 2020–23, a chaidh aontachadh le Riaghaltas na h-Alba.

Tha ar Ro-innleachd Dhaoine ag amas a bhith a’ cur a-mach do luchd-obrach agus luchd-ùidhe nas fharsainge mar a tha sinn a’ planadh gus na h-amasan seo (prìomh dràibhearan) a neartachadh 
airson dèanamh cinnteach gu bheil ar daoine aig cridhe a h-uile rud a tha sinn a’ dèanamh.

Mar a ghluaiseas sinn bho ÙTA gu buidheann theisteanasan ùra, bheir an ro-innleachd seo taic don bhuidheann againn thairis air na ceithir prìomh chuspairean eadar-cheangailte seo:

• Leasaich dealbhadh agus cultar ar buidheann
• Leasaich slàinte, soirbheas agus àrainneachd
• Bi nar gnìomhachd cùramach
• Leasaich ar coileanadh

Eadar-ghluasad
Cuir an sàs agus cuir an gnìomh molaidhean iomchaidh bhon Lèirmheas Hayward agus Bhòrd Lìbhrigidh Ath-
leasachadh Foghlaim.

Prògram Obrachaidh nas Glice
Tha ÙTA a’ cumail ìre àrd de chonaltradh agus taic ri co-obraichean air feadh na buidhne fhad ’s a tha iad a’ 
leantainn air adhart ag obair air na h-ullachaidhean obrach measgaichte againn. Tha na raointean obrach 
co-obrachail againn a tha air an dealbhadh gu faiceallach agus air an ùrachadh  anns an dà oifis air cothrom 
a thoirt do cho-obraichean gabhail ri dòigh-obrach ùr-ghnàthach. A’ measgachadh obair iomallach agus san 
oifis gus soirbheachas proifeasanta is pearsanta a choileanadh. 

Ro-innleachd Iomadachd is In-ghabhail Dhaoine
Ann an 2023–24, leasaichidh agus cuiridh sinn air bhog Ro-innleachd Iomadachd agus In-ghabhail Dhaoine a 
tha co-cheangailte ri ar Builean Co-ionannachd 2021–25. Leanaidh sinn oirnn ag obair le luchd-ùidh iomchaidh 
gus gnìomhan a tha air am mìneachadh sa phlana gnìomh co-ionannachd a lìbhrigeadh mar thaic ri 
lìbhrigeadh Buil Co-ionannachd 1: ‘Bidh luchd-obrach againn de dh’iomadh seòrsa a tha a’ gabhail gu h-iomlan 
ri co-ionannachd, iomadachd agus ion-ghabhaltachd anns a h-uile rud a nì sinn.’ Tha Builean Co-ionannachd 
ÙTA 2021–25 a’ mìneachadh nam prìomh cheumannan gus a’ bhuil seo a choileanadh.

Tha earbsa, urram agus luach air an cur oirnn le ar luchd-
cleachdaidh, luchd-ùidhe agus com-pàirtichean
Na tha seo a’ ciallachadh 

Aig teis-mheadhain ar tairgse a thaobh luach, tha am misneachd gu bheil earbsa ann an teisteanas bhon ÙTA 
gu bheil na sgilean agus comasan aig an neach aig a bheil e a tha sinn ag ràdh gu bheil. ’S e earbsa a tha a’ 
toirt luach do theisteanasan an ÙTA.

Gun earbsa a bhith annainn bhon fheadhainn airson a bheil sinn ag obair agus a tha ag obair còmhla rinn, 
chan urrainn dhuinn ar misean a choileanadh. Mar sin, tha tuigse, àrachadh agus cumail suas ar cliù air leth 
cudromach. 

Tha earbsa air a thogail tro obair ar daoine, agus mar sin bidh sinn airson gum fàs sinn nas buadhmhor tron 
rannsachadh againn, ar n-aithris dàta agus tro na dòighean eile a tha sinn a’ cur ri deasbad poblach. Cha bhith 
sinn a’ teicheadh bho làthaireachd phoblach agus cleachdaidh sinn ar n-ealantas gus ar sgeulachd innse agus 
a bhith mar stiùiriche smuaintean. 

Tha dàimhean an ÙTA stèidhichte air earbsa a bhith annainn gun dèan sinn na tha sinn a’ gealladh. Feumaidh 
sinn, ma-thà, deagh oidhirp a dhèanamh a thaobh àrdachadh ann an toileachas luchd-cleachdaidh, 
conaltradh le luchd-ùidhe aig ìre ro-innleachdail, agus com-pàirteachasan a thogail le spèis co-thuigsinneach. 

Tha seo uile a’ tighinn còmhla airson dèanamh cinnteach gu bheil luach fìrinneach a’ tighinn bhon ÙTA. Anns 
gach margaid, raon agus dàimh, seallaidh an ÙTA an luach sònraichte a tha sinn a’ toirt seachad. Togaidh seo 
misneachd, brosnaichidh e miann agus nì e cinnteach gu bheilear ag aithneachadh na deagh rudan a tha an 
ÙTA a’ cur ri Alba, agus nas fharsainge. Leasaichidh seo earbsa nas motha agus ar comasan gus lìbhrigeadh air 
ar n-adhbhar agus ar misean.

Prìomhachasan airson 2023–24
Tog creideas agus earbsa ann an ÙTA agus lean air adhart 
air an t-slighe a dh’ionnsaigh dèanamh cinnteach gu bheil 
a’ bhuidheann ùr stèidhichte air luchd-cleachdaidh agus 
stèidhichte air conaltradh làidir, conaltradh domhainn agus 
co-obrachadh brìoghmhor 
Cumaidh sinn oirnn le ar n-obair gus creideas agus earbsa a 
thogail, beachdan atharrachadh agus cliù fhaighinn air ais le 
bhith: 

• Ag innse sgeulachd shoilleir is làidir, a’ cleachdadh guth 
daonna agus co-fhaireachdainn, a tha a’ sealltainn gu bheil 
an dà chuid ÙTA agus a’ bhuidheann theisteanasan ùra gu 
daingeann air taobh luchd-ionnsachaidh, phàrantan agus 
thidsearan.

• A bhith treun, dàna, agus for-ghnìomhach nar conaltradh, 
cosnachadh agus margaidheachd – air a stiùireadh le 
dàta agus lèirsinn luchd-èisteachd – agus a’ brosnachadh 
farsaingeachd na h-obrach a bhios ÙTA a’ dèanamh (agus a 
nì a’ bhuidheann theisteanasan ùra)

• A’ dealbhadh agus a’ lìbhrigeadh conaltradh brìoghmhor do 
luchd-obrach, luchd-cleachdaidh agus luchd-ùidh gus am 
bi fìor ghuth aca ann an cruthachadh agus dearbh-aithne 
na buidhne teisteanasan ùra, a’ suidheachadh àrd-ìre airson 
dòigh-obrach na buidhne ùr a thaobh com-pàirteachaidh. 

Tha conaltradh èifeachdach agus brìoghmhor le luchd-
cleachdaidh riatanach airson gum bi buidheann sam bith 
soirbheachail, agus tha sinn dealasach gun leasaich sinn ar 
dàimhean leis an fheadhainn a tha sinn a’ frithealadh agus a tha 
ag obair còmhla rinn, an-dràsta agus san àm ri teachd. Èistidh 
sinn, cleachdaidh sinn beachdan sam bith a gheibh sinn, agus 
obraichidh sinn còmhla gus aonta a ruighinn agus a lìbhrigeadh, 
mar eisimpleir tro na buidhnean Theisteanasan Nàiseanta agus 
HNVQ agus an obair gus a’ bhuidheann theisteanasan ùra a 
thogail.

Tha conaltradh le luchd-ionnsachaidh, agus am pàrantan no 
luchd-cùraim, air leth cudromach dhuinn. Bidh sinn a’ ruith 
Pannalan Luchd-ionnsachaidh cunbhalach, le riochdachadh bho 
sgoiltean agus colaistean air feadh na h-Alba. Nì sinn cinnteach 
gu bheil guthan dhaoine òga air an cluinntinn agus air an 
cleachdadh ann a bhith a’ cruthachadh ar n-obair. 

Cumaidh sinn oirnn le ath-sgrùdadh de ar conaltradh agus 
margaidheachd, a’ dèanamh cinnteach gu bheil sinn a’ 
conaltradh ri luchd-cleachdaidh far a bheil fios againn gu bheil 
e as coltaiche gum faigh iad am fiosrachadh agus gun gabh iad 
a-steach e agus a chuir an gnìomh, agus a’ dèanamh cinnteach 
gun cùm iad orra a’ coinneachadh ri riatanasan co-ionannachd 
agus ruigsinneachd. Tha ar sianalan didseatach, mar ar làrach-
lìn agus ar cunntasan sòisealta, air leth cudromach agus nì sinn 
barrachd leasachadh air na stuthan a rèir lèirsinn, fios air ais 
agus na cleachdaidhean as fheàrr.

Cumhachan Coileanaidh
Coileanadh

Raon Prìomhachais Cumha agus targaid

Planadh lìbhrigeadh na Teisteanasan Nàiseanta Adhartas gu ruige puingean soirbheachais cudromach – inbhe uaine 
Teisteanachadh – Gun mhearachd

Planadh lìbhrigeadh Àrd-ìre Nàiseanta, Dreuchdail agus Eadar-nàiseanta Adhartas gu ruige puingean soirbheachais cudromach – inbhe uaine 
Teisteanachadh – Gun mhearachd

Stèidhich agus leasaich ar raon theisteanasan Leasachadh agus glèidheadh an raon Coileanadh % YTD — 100% 
Leasachadh agus glèidheadh an raon Mìosan bho chùis gnothachais gu deireadh pròiseict: % 
coileanadh vs eadar-dhealachadh bho thuairmse – 100% 
Cunntas air adhartas phròiseactan — Clachan-mìle pròiseict air an coileanadh

Dearbhadh agus Lìbhrig cùmhnantan a rèir aontaidhean aig ìre seirbheis Coileanadh aontaidhean aig ìre seirbheis — 100%
Dèan cinnteach gu bheil luchd-obrach de dh’iomadh seòrsa againn, air an tarraing dhan obair, a 
choinnicheas ri feumalachdan na buidhne 

Comharra-measaidh neo-làthaireachd, tionndadh luchd-obrach agus co-roinn de dhreuchdan 
sùbailte — An urra ri comharran-measaidh an raon phoblach 
Comharra rèiteachaidh aig Suirbhidh Dhaoine — 80%

Dèan cinnteach gu bheil an ÙTA a’ gèilleadh ri feumalachdan reachdail agus riaghlaidh (a’ gabhail 
a-steach luchd-riaghlaidh theisteanasan)

Mìosachan gnìomhachd gèillidh — Air an slighe 
Foillseachadh MBCn — A-rèir clàr-obrach

Lìbhrigeadh cothromachd a thaobh ionmhais an urra ri goireasan a tha ri fhaotainn A’ lìbhrigeadh toraidhean taobh a-steach buidseatan teachd a-steach agus caitheamh 
aontaichte fad bliadhna — A’ lìbhrigeadh cothromachd ionmhasach aig deireadh na bliadhna 
a-rèir buidseat aontaichte

Togaidh sinn creideas agus earbsa san ÙTA agus sna teisteanasan againn, agus le bhith a’ 
dèanamh seo leanaidh sinn air an slighe gus beachdan atharrachadh agus cliù fhaighinn air 
ais le bhith dèanamh cinnteach gu bheil conaltradh làidir agus domhainn, agus co-obrachadh 
brìoghmhor, aig cridhe na buidhne ùr.

Mothachadh luchd-ùidhe — Suas bho 58% gu 62% 
Sgòr creideas luchd-ùidh – Suas bho 56% gu 61% 
Sgòr sàsachd teachdaiche – Suas bho 7.25 gu 8 (a-mach à 10)

Leasaich inbhe agus fulangachd saidhbear an ÙTA airson dèanamh cinnteach gu bheil sinn air ar 
deagh uidheamachadh a bhith a’ seasamh an aghaidh tuiteamasan cyber, air an dìon, agus gun 
urrainn dhuinn a’ chùis a dhèanamh orra, faighinn air ais gu luath agus ionnsachadh bhuapa.

Coimeas eadar measadh gealltanas tèarainteachd gnàthach (2022-23, bun-loidhne) agus 
measadh san àm ri teachd (2023-24), a rèir Institiud Nàiseanta Inbhean & Teicneòlais (NIST) – 
2023–24 Leasaich agus neartaich laigsean tèarainteachd air an comharrachadh leis an neach-
measaidh.

Adhartas
Raon prìomhachais Cumha agus targaid

Tro chleachdadh èifeachdach de ar goireasan ionmhasach, builich ar dleastanas a thaobh Luach as 
Fheàrr an urra ri Iùl Ionmhas Poblach na h-Alba 

Cunntas adhartais — Clachan-mìle pròiseict air an coileanadh

Lìbhrigeadh an Ro-innleachd Dhaoine Adhartas gu ruige buileachadh amasan a’ phlana obrachaidh – Air a lìbhrigeadh a thaobh plana
Lean air adhart a’ leasachadh agus a’ cur an gnìomh ro-innleachd rannsachaidh is anailis ÙTA Adhartas gu ruige clachan-mìle – Clachan-mìle air an coileanadh
Sgrùdaich theisteanasan airson a bhith cinnteach gu bheil iad (i) làithreach, (ii) air an cur an 
gnìomh gu cunbhalach 

Àireamh de phoileasaidhean a chaidh an ath-sgrùdadh a tha aontaichte ri dleastanasan laghail 
agus reachdail – Coileanta a-rèir clàr-obrach aontaichte

Ro-innleachd Ionnsachadh Stèidhichte air Obair Adhartas gu ruige clachan-mìle – Clachan-mìle air an coileanadh

Eadar-ghluasad
Raon prìomhachais Cumha agus targaid

Lìbhrigeadh mu choinneamh choimiseanan aontaichte mar thaic do Phrògram Ath-leasachaidh 
Foghlaim Riaghaltas na h-Alba a thaobh stèidheachadh buidheann theisteanasan ùra agus ath-
sgrùdadh air teisteanasan agus measadh

Lìbhrigeadh toraidhean riatanach a rèir clàr-ama a’ phrògraim aontaichte a’ leantainn modh-
obrach a chaidh aontachadh le Riaghaltas na h-Alba — Lìbhrig am plana

Buidseat teachd-a-steach agus 
caitheamh 2023–24

 £m

Teachd-a-steach inntrigeadh 
theisteanasan

-41.6

Teachd-a-steach obrachaidh eile -8.7
Teachd-a-steach obrachaidh gu h-iomlan -50.3
Luchd-obrach 57.0
Buill a chaidh a chur an dreuchd 21.0
Cosgaisean thogalaichean 3.3
Cosgaisean obrachaidh eile 26.1
Caitheamh thabhartas prògram 1.2
Dìmeasadh 4.3
Caitheamh ghoireasan gu h-iomlan 112.9
Caitheamh ghoireasan glan 62.6
Caitheamh calpa 2.5
Caitheamh glan gu h-iomlan 65.1
Caitheamh glan gu h-iomlan air a 
mhaoineachadh le:

 

Tabhartas gus cuideachadh airson 
ghoireasan a rèir buidseat na h-Alba

21.6

Maoineachadh thabhartas *airson 
ghoireasan a bharrachd

32.3

Maoineachadh thabhartas prògram 1.0
Tabhartas gus cuideachadh co-cheangailte 
ri togalaichean

3.3

Tabhartas airson ghoireasan nach eil ann 
an airgead (dìmeasadh)

4.4

Tabhartas gus cuideachadh calpa 2.5
MAOINEACHADH BHO RIAGHALTAS NA H-ALBA 
GU H-IOMLAN

65.1

*Tha an t-iomlan a’ gabhail a-steach buidseit de £3.6m airson Ath-leasachadh Foghlaim 
a tha an urra ri dearbhadh bho Riaghaltas na h-Alba. Tha an tuairmse tabhartais seo air a 
chothromachadh le caiteachas co-ionann co-cheangailte ri Ath-leasachadh Foghlaim

